BAZTANGO ERRANAIRUAK

Mariano Izeta

Baztango erranairuen bilduma hau, baztandarren artean entzundako
elexaharrekin osatua daukat. Niri familiaren artean ere aunitz hartuak
ditut, ama, osaba eta gainerakoei aditutako erranairuekin, holaxe osatua
daukat. Esaera zahar hauek bizirik irauten dute eta maiz erabiltzen dira
baztandarren artean, ez daude atzenduak.

Azkue eta Intzako Aita Damaso jaunen esaera zaharren bilduman
ere badira nik bildutako esaera baztandarrak ere eta bai nik egundaino
aditu ez ditudanak. Nire bilduma osatua daukat baztandarrei entzun diz-
kiedan erranairuekin bakarrik, jendeak erabiltzen duen solasarekin, ahos-
katzen duen bezala batere zuzendu eta apaindu gabe, esaerak eskatzen
duen bezala.

Zenbait ohitura eta kontakizun bilduak dauzkat ere, lehenagoko xa-
harrei entzunik eta horietako aunitz ere gure haurtzaroko denboreta-
koak.

Gehiago ere badirela?, bai hain segur, aunitz galduak, baina bai au-
nitz ere nonbaitere zokoratuak eta nire belarrietara etorri ez direnak.

ANTXU TTALLA BETI BILDOTS.

AZITIK OZIE KARMENGO GLORIE.

ATS GORRI, BIER EGURALDI.

AUZAKO KASKOAN LANO, BIER DENBORA BANO.
AUZAKO MENDIEN LANO, BEROTZEKO DENBORA BANO.
AUZAKO KASKOAN BERTZA, BIER DENBORA BELTZA.
YANAKO ZOKOAN LANO, BIER DENBORA SANO.
BAZKO GOIZ BALITZ MARTXOAN EZPALITZ.

BAZKO GOIZ BALITZ MARTXOZ EZPALITZ (Gartzain).
BURUIK EZTUENAK ZANGOAK IBILI BEHAR.

BURUIK EZTUENAK ZAPEL BEHARRIK EZ.

LAUNBETA ATSO META (Lekaroz).

GOIZ NEGU, BI NEGU.

EUSKERA - XXXVIII (2.aldia)

LASTER LAN, KAKA LAN.

KANDELERO BERO, NEGUE HELDU DE GERO. KANDELERO HOTZ, NE-
GUE GAN DA MOTZ.

MARTXO MARTXANTA LARRU TRATANTA.

ELUR MELUR EZ DIET HIRE BELDUR, BADIET ETXEAN ARTOA TA EGUR.
TXAMAR, EZPANEN KAZKANABAR (Ultzama).

SAN MARKOS ASTEA, ARTOA ERITEKO ASTEA.

SAN MARKOS ASTEA, ARTOA ERITEKO ASTEA, AITZINEKOA BANO ON-
DOKOA HOBEA.

SAN MARK, AZIE BALIN BAUK EMAK.

URRUNEKO ELTZEA URREZ, BEREHARTARA GAN TA LURREZ.
URRUNEKO BERRIEK URREZ, ONDORA GAN TA LURREZ.

SAN JIL, IRETZEAK BAKI TRANKIL.

SAN JIL, ARRAPALA BIL.

YINKOAK IN TA MILIKETZEKOA.

ZER IKUSI, HURA IKASIL

GIZON TTALLAK, ESPANTU HAUNDIE.

APIRILE BIRIBILE, ZERRIE URDENDEJAN HOTZAK HILE.

APIRILE BIRIBILE, ZERRIE URDENDEIAN GOSEAK HILE, ZERRIZANA ZO-
KOAN ARTO PUSKE KOLKOAN.

APIRILE BIRIBILLE, ZERRIE URDENDEIAN HILLE (Aniz) Basaburua.
APIRILE BIRIBILE, ZERRIE URDENDEIAN HILE (Arizkun. Baztangoiza).
ELIZE HURBIL, ALDAREA URRUN.

SAN ANDRES, GOIZEAN AZAROA TA ATSEAN EZ.

ABENDUKO EGUNE, ARGITU ORDUKO ILUNE.

LURRAK MATEN DUENA, LURRAK HARTU.

UR GELDIEK ITEN OMEN DU SALTOIK HAUNDIENA.

KUKUEK ERRAMU EGUNEAN KUKU, SAN PEDRO EGUNEAN MUKU.

GERO GERO, HOTZA EZTENA BERO, ZURE PURDIE ERRE ETA NEREA
BEGO.

LAUNBETERO ATRATZEN OMEN DA IRUZKIE AMABIRJINEIN LIXUE
IDORTZEKO (Ziga).

ESKU HOTZAK AMODIO BERO.

NORAT HAIZE, HARAT AISE.

GARIZIME BERANT, NEGUE BERANT.

HALAKO EZTAIETAN, HALAKO ZOPAK.

AHAL DUGUN BEZALA, EZ NAHI DUGUN BEZALA.
AXERIEK PUZTENA EZIN ALTXA (gorde).

BALAKI GAZTEAK... BALEZA ZAHARRAK...
BARRASTAN INE, BARRASTAN GANA.

BAZTANDARRA TUKU-TUKU GASNA ERRE YALE, SURE GAN TA BATRE
GABE.

BAZTANDARRA TUKU-TUKU GASNA YALE, AUTSERA GAN TA BATRE
GABE (Aniz).

BEGIE NORANO, GOGOA HARANO.

HERRIA TTIPIAGO TA NASMENTA HAUNDIAGO.
EZ DEN LEKUTIK EZIN MAN.

GOGOZKO TOKIEN MALDIK EZ.

IKAZKINEIKIN BELTZ, ERROTAZANAIKIN XURI.
NOLAKO SAKIA HALAKO ERREFERA.
NORBAITEK BEHAR GALDU BERTZIAK IRABAZTEKO.
XILO BERRIEK EZ DU ZARRA TAPATZEN.
UKONDOA HURBIL TA EZIN MUSUIK MAN.

UR HAUNDIETAN ARRAIN HAUNDIEK.

URTIAN BEHIN BAZKO.

ZAHAR HITZ, XUHUR HITZ.

EZ IN MAKURRIK, EZ DUZU BELDURRIK.
YORRA BAT ARBI BAT, BI YORRA BI ARBIL
DOMINGO ARROLTZE GORRINGO.

ERRATZU MILE PETATZU.

GARTZAIN ZAPELA BETE GAZTAIN.
ALIMO-ALIMO PARETA ZARRAIN ARRIMO.
ARBOL HAUNDIEK ITZEL HAUNDIE.

EZTIO PUTZEK BI SOS ITEN.

EZTIK HOLAKO PUTZIK SALTZEN.

BEGIE ASE TA TRIPE GOSE.

MARTXO LORE MARTXA LORE, APIRIL LORE URRE LORE, MAIATZA LORE
GABE; BANO HOBE (Etxalar).

MARTXO LORE DEUSEZ LORE, APIRIL LORE BATRE BANO HOBE; MAIATZ
LORE URRE LORE.

MARTXO LORE BASA LORE, APIRIL LORE BATRE BANO HOBE, MAIATZ
LORE PARE GABE.

MOZORRO ZINKO MUKITZU, SOBERA-SOBERA BADAKIZU.
YAKU FELIPE, MAIATZA SARRAKIO.

SAN GREGORIO MARTXOAN HAMABIAN; KAZKARABARRA AGOAN (Ultza-
ma).

BI MENDIEN ARTEAN BEI BAT ORROKA.
ZER PAREA, KARAKOLA TA BAREA.

MAIATZA FARDO, EREAROA KLARO, ORDUEN BILDUKO DA OGIE TA AR-
TOA FRANKO.

MAIATZA FARDO, EREAROA SANO.
GOIZ GORRI, HAIZE EDO URL
IRUZKI XURL.. GAUR ERASAIN DU.
ELE GUTI ETA HEK ONAK.



352

86.
87.
88.
89.
90.
91.
92.
93.
94.

95.
96.
97.
98.
99.
100.
101.
102.
103.
104.

105.

106.
107.
108.
109.
110.
111.

112.

113.
114.
115.
116.
117.
118.
119.
120.
121.

EUSKERA - XXXVIII (2.aldia)

HEMEN ESPANTU FRANKO, BANO FUNDAMENTU GUTI.

SONUEK ERAKUTSIKO DU NOLA DANTZA.

SONUEK ERAKUSTEN DU NOLA DANTZATU.

ESNE GANETAN AZIE.

ERAUNTSIE PASTU TA ONDOAN, GUARDASOLA HEDATU.

ZUREAK EDER, BERTZENAK UBER.

HIK NAHI DUK BERTZEN PUZTENAKIN ULIEK KENDU.

BERTZEN PUZTENAKIN ULIEK KENDU NAHITUENAK, BETI ULIEKIN.

AMABIRJINE YAUTSI OMEN ZEN ASTO GANETIK BANABAR PIKOR BA-
TENGATIK.

BERRIKETAN PINTTO.

HIL ARTIO BIZI, ARARTIO EZ IZIL

BAKOTXAK BERE SAINDUARI OTOITZ.

EDANAGO ETA NAHIAGO.

ARPATU ANTZA EDO AZANTZA.

ORTZILEREKO EGUNE NOLA ARGITU HALA ILUNE.
ATSA PURDITIK ATRA HURRENA.

SASITIK LEKURE.

ITXUREN KONTRAKOA.

ESPANOLA YAN TA HOTZ. FRANSA YAN TA BERO, NAHIZ TA DEUS EZ-
TEN GERO.

KAFIA ONA DA, BAZKARI ONAREN DIRIJITZEKO TA TXARRAREN ERRE-
MEDIATZEKO.

BAKEA TA BI SOS.

ZORRI PIZTUE.

GOIZ OLLANDA.

APEZAK AZKEN HITZA BERETAKO.

GALTZAGORRI PIPITA MOTZ, URIA DENIAN HAIZIA HOTZ.

OKOLINGO LEPOKO AIZIAREN HOTZA, HANTXEN IKUSI NUEN NIK FRAI-
LE BURU-MOTZA.

HARTAN HUNTEN GORRAMENDIKO MAKILETAKO.. HAUXEN NERETA-
KO.

SEGURUAK EZTU PARFIK.

DESKUIDOA GU BANO LENAGO SORTU ZEN.

DESKUIDOA GU BANO ZAHARRAGOA DA (Arizkun).

ULIEN KENUE ASKI DU.

HOBEIK ERO BANO, BERO.

ITXUE BANO, HOBE OKERRA (begi bakarra).

“IDURIE” EZTA IKETZA.

ETXEKO OGIE BANO, KANPOKO ERREXA HOBFA.
ERREGETAKO OLLARRAIN PAUSUE LUZETZEN DU EGUNEK.

ERREGETAKO OLLARRAIN URRETS BAT LUZETZEN DU EGUNEK.
AUKERA MAUKERA, AZKENEAN OKERRA (Irurita).

ELURRE XURIE DELAIK, BELTZA DA.

MIN HARTZEN EZTUENAK, EZ DU “ATXIK” ITEN.

MIN HARTZEN DUENAK “ATX” ITEIK.

ELURREK ATEKAK ESTENTIK.

MANTSO, BANO SEGURO.

ELUR MELUR, EZTIEGU HIRE BELDUR, BADIEGU ETXEAN ARTO TA EGUR
(Arizkun). .

ELURRE MELURRE, EZ DIET HIRE BELDURRE, BADIET ETXEAN ARTOA
TA EGURRE (Elizondo).

GAUR MOZKOR, BIER OPOR (Ultzama).

INAUTEAK AUZITAN BAZKOAK ATEAN.

SORTZEAK HERIOTZA ZOR.

ADINEK BEREA ZOR.

ZORRA BANO, HARTZEA HOBE.

SEGURUAK EZTU BERE PAREIK.

UMEAK HAZI, NEKEAK BIZL

ZERBAIT DEN TOKIEN, BEGIEK ARGI.

DEUS EZTEN TOKIEN, ESKUEK GARBI.

SORTZEAK HILTZEA ZOR.

AITA HAUNDIA, AMA LATXA, UMEA BELTXA (Asmakizuna).
YAUNTXIKI TXAPEL HAUNDI (Asmakizuna).

KUPEL BATEN BARNEAN BI ARDO JENERO (Asmakizuna).
ZAHARRAK ESKAPOIK EZ, TA GAZTEAK SEGURANTZIK EZ.
HI EZ YAIZ, EZ HURE TA EZ BERTZE HURE.

ABENDUE BURDINE; ILBELTZA ALTZAIRUE.

MARTXOAK ATRAIE, APIRILEK YAN.

BERTZE LANIK EZTUENAK, KATUE UREAN BUSTL
ZERRIEK PUZTENA BIURRIE.

SEGURKI HALARE.

OSASUNE ZER DEN EZTAKIGU, GALDUE KUSI ARTIO.
ZAURIEN GANEAN PIKUA.

NEKAZARIE BETI IKESTUN.

GANEK LAUDE, BERAK HAUTE. GANEK LAUDE BEHERAK HAUTE.
TRIPEK MAN GUZIEK HARTZEN TIK.

BAI, KOMENI ASTOAT MANTELINE.

BAI, TOKATZEN ZAIO ASTOAI TXOKOLATIA.

GIZONAK NON DU INDARRA? ERTZETAN, INON EZ BERTZETAN.
ONGI HAZIE TA GAIZKI HEZIE.

EUSKERA - XXXVIII (2.aldia)

BI ETXETAKO ZAKURRE, GOSEAK HIL OMEN ZEN.
TUTULUNDRES, BIER SAN ANDRES.

AMERIKANO POBREA, PURDIE URBEAN BUSTIE.
ADINEK EZ DU BARKATZEN.

NON ZURE GOGOA, HAN ZURE ZANGOA.

NON DA NERE GOGOA, HAN DA NERE ZANGOA.
SANO DENAK, EZTU KUTSUIK UZTEN.

ALTSU TA MALTSU, BIEK IGUALTSU.

ALTSU TA MALTSU, DENAK IGUALTSU.

URTE AGONTOSUA, BANO DESGRAZIATUA (Sunbilla).
IKUSI TA URRUXE.

IKUSI TA SINETS.

AZKEN HILEK PAGATUKOIK DENA.

ESPANAKO MANDOIK HAUNDIENA, ZARDIN ZAR BATEK BOTA‘ OMEN
ZUEN.

UREK EZTU ONBOR ONIK GOITI KARTZEN.

ERRANA DEN BEZALA: UREK EZ DUELA ONBOR ONIK KARTZEN AZPITIK
GOITI (Lekaroz).

HOTZA BAZKATZEN.

ABENDUKO GAU EDERRAREKIN, OSTATUKO NESKA GALANTAREKIN ETA
BIDE BAZTERREKO ARBOLAREKIN, EZ DAITEKE INOIZ FIDETU (Irurita).

ANBATEKO PURDIKO MINE HARTU DUGU.

HARIEK ORRATZA BANO LUZEAGO BEHAR BAITU.

HIK ASTUAK ASTALKETAN BANO MOLDE GUTIAGO DUK.
DAKIENAK BADAKI PUZKERRA KERRENEAN SARTZEN.

HEMEN NABILA GOITI TA BEITIL, BEINERE EZ HIL BAINAN ARRIXKUAN
BETI (Urdazubi).

SAPA GAITZE DAGO.

HORREK ERE... PURDIEN ZILOA.

HORREK ERE BAIK PURDIEN ZILOA (Arizkun).

GOGOZKO TOKIEN, MALDIK EZ.

ZARTASUNE BALIOSA DA GAZTETASUNEKO FALTEN ERREMEDIATZEKO.
ONGI ITEKO EZTA SEKULAN BERANTEGL

ALDERDI EDERRA ETXEA GORATZEKO!

AROTZAIN ETXEAN KERRENA ZUREZ.

BEGIKO ZIKINE BANO GEHIAGO EZ DUTE IKUSI NAHI GIZON HOL
MAIPETIK XUXTU.

ZARRAK DAUKE BETI ZER ERRAN, GAZTEAK ZER IKASI.

GOIZ GORRI, HAIZE EDO URL

OGIEK ERRAN ZUEN: TTIPIE BANAIZ EDO HAUNDIE BANAIZ MAIA-
TZEAN BURUTUKO NAIZ.

HAUTS URTE ARTO URTE.

AGOA BETE UR HOTZEKIN.

PURDIE LASTOZ.

ERBIE PASATU TA LAZOA PATU.

EZ NAIZ NI ERE ATZO GOIZEKO BILDOTSA.

HIL TA ONDOAN ZOPAK AGORA.

BEGO BETI ZARRA NAUSL

URIE Al ZUEN YAUTSI AHALA.

ASTOA SALDU TA MANDOA EROSIL

ENANZU HAUNDIKO GIZONA.

A ZER GAZTAIN-MUSTRIKE DAUKEZUN.

IRUZKIE GOITI DAIELAIK, ARDO GUTI EDAN (Lekaroz).
HI BAYAIZ, NI ERE BAI (Lekaroz).

NORBAITEK ERRAN DU TORRI BEHAR DUELA.
UMEAK HAZI ETA NEKEAK BIZI.

BATEN GAITZE BERTZEAIN ON; DINDILI DON! (Arizkun).
NOLAKO PIPE, HALAKO TOXA (Arizkun).

IXKUN KAXKUN, BAS-ESKUALDUN (Arizkun).

NOR NERE OFIZIOKO, HURE NERE ETSAI (Arizkun).
ERRAUTSE PAUSETZEKO DINE (Euri guti egiten duenean).
HAU GORAPENEAN SORTUE (Pertsona luzeari).

ANIZ, HAMEKA ETXE, HAMEKA LABE TA HOGEITEBI ZETABE, BAT BER-
TZEZ BEHARTU GABE.

ELE ZURITZERA TORRI GARA.

ETXEKO SUE ETXEKO HAUTSEZ ESTALIL
GOSEAK EZTU PENTSAMENTU ONIK.
GORAPENEAN, ORTZILEREA BERAPEN.
MAIATZA ARTO YALE GARRATZA.

ARBOL APALEAN AISE ITEN DA EGURRE.
ARTOPILE IN BERRIEN GURL

AURPEIEK GALDU TUZTE.

NOLAKO MAISTERRA, HALAKO BAZTERRA.
SAKEL BATEAN URIE TA BERTZEAN IRUZKIE.
AMEN, ZU HOR TA NI HEMEN.

BROZEL BAT BETE SOLAS ETA TITERE BATEN FUNDAMENTUIK EZ (Le-
karoz).

EZ GOSE BAI GOSE, BI GOSE (Arizkun).

EZ GOSE BAI GOSE, ZAZPI TALO (Arizkun).
ERROTAN EGON ETA BIDEAN LASTER.
ARRAS GOSE, TALO T’ERDI (Arizkun).

EUSKERA - XXXVHI (2.aldia)

ERROTAN EGON TA BIDEAN TROSTA (Ultzama).
BEREAK BERE ETA BERTZENAK ERDIZ (Arizkun).
YATEN DUEN SAINDUEKIN EZ FIETU (Arizkun).
AGO ETXIEN EZTA ULIK SARTZEN.

MUGI ADI! ASTO-ARRAK INEN DIK UMEA HI TORRI BANO LENAGO (Ariz-
kun).

EZTIK HORREK MINGANEAN ILEIK.

DELAIK BON ETA EZTELAIK EGON.

MARTXOAN KATUAK PIZILIK EZ ETA APIRILEAN ATERIK EZ (Arraioz).
BAI OTE? LARREAN OTE.

MARTXOAN LANO NORANO, APIRILEAN ELURRA HARANO (Arraioz).
BA! EZ DU MINGANAN MAKURRIK.

GAUR MUKU, EZ URIK TA EZ BEROIK.

ERREKISTE HAUNDIKO NESKATIKOA.

HEMEN NABILE BESTONDOA EZIN PORROKATUZ.

HAMAR GIZON ONETATIK, BEDRATZI AMAINGATIK.

HARTZEN DUENA ZORDUN DA.

AUNITZEK EZ LAN TA EZ YAN.

BERENAK BERE, BAI BERTZENAK ERE.

BERTZEEN ESKUTIK OGIE XUR.

IN ZAZU LANA TA IZEIN DUZU YANA.

GIZONAK MANATZEKO OHOREA, EMAZTEAK KIDERRA.

URTEAK AGOA LUZE DU.

OSASUNE TA BAKIA, HOIEK EDEKIKO ZERUKO ATEA.

ELKARREKIN BETI GUDUAN DABILTZE.

SANJUANETAKO ARTOAK BEHAR DU BELE BAT TAPATU.

GIZON MOXKORRA ARGI ALDERA, PIPA GALDUTA TOXA ERE BAI, ONI-
KEN TRAILA-TRAILARAI (Gartzain).

AKORT ETA APART (Arizkun).

AMAIUR; HAURREN XATARRAK EZIN BIUR (Arizkun).
AZPILKUETA; YO TA BOTA (Arizkun).

AKITU TA BAKE.

IRURITARRA TIRRI-TARRA, TORI PUZKERRA TA MAN SAGARRA.

ALMANDOZ KIZKOZ; BERROETARRAK GALTZA MOTZ; ANIZTARRAK
BURU MOTZ; ZIGARRAK MUTURRE ZORROTZ.

HARIE LUZEAGO BEHAR DA ORRATZA BANO; AUNITZ ALDIZ.
LENAGOKO LEPOTIK BURUE.

NEGU ONA IZETEKO SANMARTINETAKO HIRU ALDIZ ELURRE IN BEHAR
DUELA.

ZORRI ILE PIZTUE.

APIRILEAN ZENBAT 1ZOTZ, MAIATZEAN BERTZE HAINBERTZE ELUR
ERAUNTSL

MARTXO LORE ERGEL LORE, APIRIL LORE BATRE EZ BANO HOBE,
MAIATZ LORE URRE LORE (Ziga).

MARTXO LORE KAKA LORE, APIRIL LORE URRE LORE, MAIATZ LORE BA-
TRE EZ BANO HOBE (Erratzu).

HALAKO EZTAIEK, HALAKO ZOPAK (Amaiur).
AITE KATUE, SEME MIXINE (Amaiur).
AMA PIKE, SEMEA ERGELA (Amaiur).
ITZULAIK EA BADUKEN PUZTENIK (Amaiur).

OTSAIL LORE, BATRE LORE. MARTXO LORE, BATRE EZ BANO HOBE. API-
RIL LORE, URRE LORE. MAIATZ LORE, PARE GABE (Gartzain).

GIZONA GIZON SASKIPETIK ERE (Arizkun).

EZ IZEN ETA BAI USTE (Gartzain).

HAUNDI NAI ETA BETI GALTZA ZAR (Lekaroz).
ZALLA DA SONU TA DANTZA (Almandoz).

EZ DAITEKE BEROTU TA IRIKIN (Almandoz).
YOSTATUZ LANA GUTI (Almandoz).

GIZON TTIPIEK PURDIE APAL.

GIZON TTALLAK PURDIE APAL.

NAIAGO DUT HOI SINETSI BANO, BOKADU ON BAT IRETSL
ZOPAK AGORA.

GANTZAK EZ DIEKAK TRABIK INEN (Arizkun).
ARTOAK ZULUBITEN (Aniz).

INTE MILIKETZEKOA UTZIE (Elizondo).

GIZON LANOTSUE (Aniz).

PURDI KILIKE (Arizkun).

PURDI DANTZARI (Arizkun).

UR URTE ELUR URTE (Arraioz).

HOLAKO MAZTEKIE HALAKO ETXEA.

BETI BADIRE YAUNAREN YAUNAK.

ALTZAK EZTU BIHOTZIK, EZ GAZTANBERAK HEZURRIK.
BETI AGERTZEN DIRE YAUNEN YAUNEK (Arizkun).

MARTIN TIN TIN, ERROTAKO SORGIN; TIPULE TA GATZA MARTIN PURDI
LATZA (Arizkun).

BETIKOA YAINKOA.

SAN JIL, IRETZE BAKITZEA ZIL.

FRANTXISKO ASTI GUTIXKO, NESKATXETAKO MOLDE GUTIXKO.
EZTA OBISPOIK APEZ IN GABEKOIK.

ARRANAK GAN TA SAREAK HEDA.

BAREA EXURRIK ETA ODOLIK GABEA.

EUSKERA - XXXVIII (2.aldia)

OKILE KANTARI, URIE FITE.

AITZINETIK EDERKI TA ONDOTIK ATSIKI.

ZER DA BERRI? YAZ HIL ZENA EZTELA AGERL

IDUZKI XURI, FITE URL

ABENDUAREN ERDIE GAUA TA BERTZE ERDIE BESTA.

EZKUR URTE XAGU URTE.

HI ANTXU INTZENEKO, NI ERE BILDOTS BEDERE BANINDUNEN.
GARTZAIN, HOR BADAGO HAINBERTZE ARTZAIN.

ALMANDOZ, GALTZA MOTZ.

BERROETA, HAN BADIRE HAINBERTZE IRETZE META.

ZIAUR, BESAPEA BETE HAUR.

SANTIOAK ZEREKIN, AMABIRJINEK HAREKIN.

DIRUE LAGUN ONA, YABE TXARRA.

BEGO BAKOTXA BERE GUSTOAREKIN, KAKAMORROAK KAKAN DIN.
HOBE DA BEHIN GORRI, EZENEZ BETI HORIL

BAIK BERE AITAIN ITIA, AGOTIK BOTAIA.

GOIZ GORRI ATSEKO HAIZEA EDO URI (Aniz).

APIRILLE BIRIBILLE ZERRIE URDANDEIAN GOSEAK HILLE; EZ, EZTAGO
HILLE PUZTENA BADABILLE (Aniz).

NORBAITEK GALDU BEHAR BERTZEAK JRABAZTEKO.

MAIATZA FARDO, EREAROA CLARO, URTE HORTAN ARTO TA OGI FRAN-
KO (Arizkun).

NEGUE PAUSEKO, UDE LANEKO (Erratzu).



